
III. OUTRAS DISPOSICIÓNS

CONSELLERÍA DA PRESIDENCIA,

RELACIÓNS INSTITUCIONAIS

E ADMINISTRACIÓN PÚBLICA

Decreto 189/2003, do 6 de febreiro, polo
que se aproba o nomenclátor correspon-
dente ás entidades de poboación da pro-
vincia da Coruña.

A Lei 3/1983, do 15 de xuño, de normalización
lingüística, dispón no seu artigo 10 que os topónimos
de Galicia terán como única forma oficial a galega.
O mesmo artigo establece no seu número 2 que lle
corresponde á Xunta de Galicia a determinación dos
nomes oficiais dos municipios, dos territorios, dos
núcleos de poboación, das vías de comunicación
interurbanas e dos topónimos de Galicia.

Tendo en conta o Decreto 132/1984, do 6 de setem-
bro, polo que se establece o procedemento para a
fixación ou recuperación da toponimia, contando co
preceptivo dictame da Comisión de Toponimia, emi-
tido na súa reunión do día dezasete de decembro
de dous mil dous, aínda que os topónimos corres-
pondentes ás entidades de poboación que figuran
como anexo a este decreto xa foron aprobados e
publicados no Diario Oficial de Galicia, as correc-
cións propostas pola Comisión fan necesario apro-
ba-lo nomenclátor correspondente á provincia da
Coruña como corpo único que recolla a forma oficial
das ditas entidades.

Polo exposto, por proposta do conselleiro da Pre-
sidencia, Relacións Institucionais e Administración

Pública e logo de deliberación do Consello da Xunta
de Galicia na súa reunión do día seis de febreiro
de dous mil tres,

DISPOÑO:

Artigo único

Queda aprobado o nomenclátor correspondente ás
entidades de poboación da provincia da Coruña, que
figura como anexo a este decreto.

Disposición adicional

Do establecido neste decreto daráselles conta ás
autoridades estatais correspondentes para os efectos
que sexan necesarios no exercicio das súas funcións.

Disposición derrogatoria

Quedan derrogadas tódalas normas de igual ou
inferior categoría que se opoñan ó establecido neste
decreto.

Disposición derradeira

Este decreto entrará en vigor o día seguinte ó da
súa publicación no Diario Oficial de Galicia.

Santiago de Compostela, seis de febreiro de dous
mil tres.

Manuel Fraga Iribarne
Presidente

Jaime Pita Varela
Conselleiro da Presidencia, Relacións Institucionais
e Administración Pública

CONSELLERÍA DE POLÍTICA

TERRITORIAL, OBRAS PÚBLICAS

E VIVENDA

Decreto 190/2003, do 6 de marzo, polo
que se declara, en concreto, a utilidade
pública e se dispón a urxente ocupación
dos bens e dereitos afectados polo proxecto
de construcción da conexión entre as
estradas PO-310 e C-531 en Campañó
(Poio), treito I, treito: Pontevedra-Poio.
(Clave: PO/02/017.01.01).

Con data do 23 de xaneiro de 2003, o director
xeral de Obras Públicas, por delegación do con-
selleiro de Política Territorial, Obras Públicas e
Vivenda, aprobou o proxecto de construcción da
conexión entre as estradas PO-310 e C-531 en Cam-
pañó (Poio), treito I, treito: Pontevedra-Poio. (Cla-
ve: PO/02/017.01.01).

Os bens e dereitos nos que se concreta a decla-
ración de urxente ocupación aparecen recollidos e
valorados no citado proxecto.

A competencia para efectua-la declaración de
urxente ocupación tena atribuída a Xunta de Galicia
en virtude do artigo segundo do Decreto 156/1982,
do 15 de decembro, sobre asunción de transferencias
en materia de estradas e a súa asignación á Con-
sellería de Política Territorial, Obras Públicas e
Vivenda, considerándose xustificada na referida
declaración pola súa incidencia na seguridade vial.

En virtude de todo o exposto e en aplicación do
artigo 28.2º do Estatuto de autonomía de Galicia
e dos artigos 10 e 52 da Lei de expropiación forzosa,
en relación con previsto no artigo 8 da Lei 25/1988,
do 29 de xullo, por proposta do conselleiro de Política

Territorial, Obras Públicas e Vivenda e logo da deli-
beración do Consello da Xunta de Galicia na súa
reunión do día seis de marzo de dous mil tres,

DISPOÑO:

Artigo único.-Declara-la utilidade pública e a
urxente ocupación dos bens e dereitos necesarios
e que se concretan no expediente administrativo ins-
truído, para efectos de expropiación no proxecto de
construcción da conexión entre as estradas PO-310
e C-531 en Campañó (Poio), treito I, treito: Pon-
tevedra-Poio. (Clave: PO/02/017.01.01).

Santiago de Compostela, seis de marzo de dous
mil tres.

Manuel Fraga Iribarne
Presidente

Alberto Núñez Feijóo
Conselleiro de Política Territorial,
Obras Públicas e Vivenda

Resolución do 3 de marzo de 2003, da
Dirección Xeral de Transportes, pola que
se convocan probas para a obtención do
certificado CE de conselleiros de segu-
ridade para o transporte de mercadorías
perigosas por estrada e por ferrocarril.

A Directiva 96/35/CE do Consello, do 3 de xuño

de 1996, relativa á designación de cualificación pro-


